ՀԻՄՆԱՎՈՐՈՒՄ

Հայաստանի Հանրապետության կառավարության «Հայաստանի Հանրապետության 2021 թվականի ապրիլի 29-ի 692-Ա որոշման մեջ փոփոխություն կատարելու մասին» որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

	ՀՀ կառավարության 25.02.2020 թ. թիվ 251-Ն որոշման 5-րդ կետով սույն թվականի ապրիլի 1-ից Աշխատանքի և սոցիալան հարցերի նախարարության (այսուհետ՝ Նախարարություն) սոցիալական ապահովության ծառայությունը անվանափոխվել է Միասնական սոցիալական ծառայության, իսկ 4-րդ կետի 3-րդ ենթակետի 4.3 պարբերոււթյամբ սահմանվել է, որ զբաղվածության պետական գործակալության և բժշկասոցիալական փորձաքննության գրասենյակի տարածքային ստորաբաժանումների օրենսդրությամբ սահմանված լիազորությունները սույն թվականի ապրիլի 1-ից վերապահվել են Միասնական սոցիալական ծառայության (այսուհետ՝ ՄՍԾ) ստորաբաժանումներին։
Վերոնշյալով պայմանավորված՝ ՄՍԾ-ին փոխանցված բժշկասոցիալական փորձաքննության գործառույթների իրականացման համար բժշկասոցիալական փորձաքննական հանձնաժողովները բացի հիմնական աշխատավայրից յուրաքանչյուր շաբաթվա գրեթե յուրաքանչյուր աշխատանքային օր աշխատում են նաև իրենց հատկացված սպասարկման տարածքներում, որոնք գտնվում են տվյալ մարզի (առանձին դեպքերում նաև այլ մարզերի) այլ տարածաշրջաններում ու քաղաքներում, իսկ տնային բժշկասոցիալական փորձաքննությունների դեպքում մեկնում են հեռավոր գյուղեր:
ՀՀ կառավարության 29․04․2021թ․ N 692-Ա որոշման (այսուհետ՝ Որոշում) N 2 հավելվածոմ նշված ավտոմեքենաները Նախարարությանը ամրացնելու նպատակը եղել է վերոնշյալ գործառույթների (որոնք հիմա փոխանցվել են ՄՍԾ-ին) իրականացման համար տրանսպորտային միջոցների կարիքի ապահովման խնդրի լուծումը։
Բացի դա՝ Նախարարությանը ամրացված և առաջարկվող նախագծի N 2 հավելվածի ցանկում նշված ավտոմեքենաները մինչև սույն թվականի ապրիլի 1-ը օգտագործվել են նախարարության նախկին զբաղվածության պետական գործակալության գործառույթների իրականացման նպատակներով և ներկայումս անհրաժեշտ չեն Նախարարությանը, սակայն վերոնշյալ խնդիրների լուծման նպատակով դրանց շահագործման կարիքը ունի ՄՍԾ-ն, որոնք սակայն վերջինս չի կարողանում շահագործել, քանի որ դրանք ամրացված չեն իրեն։
Նախագծով ընդունման պարագայում կլուծվեն վերոնշյալ խնդիրները։ 

2. Ընթացիկ իրավիճակը և խնդիրները

Ներկա իրավիճակում ՄՍԾ-ին սպասարկող չորս ավտոտրանսպորտային միջոցները խիստ անբավարար են նշված գործառույթները իրականացումը ապահովելու համար, հաշվի առնելով նաև հանգամանքը, որ ՄՍԾ-ն իրականացնում է նաև ՀՀ օրենսդրությամբ իրեն վերապահված բազմաթիվ այլ գործառույթներ։  

3. Կարգավորման առարկան

Ներկայացվող նախագծով առաջարկվում է ՀՀ Որոշման 2-րդ հավելվածում նշված երկու և նախագծի 3-րդ հավելվածում նշված չորս ավտոմեքենաները (ընդամենը՝ վեց ավտոմեքենա) ամրացնել ՄՍԾ-ին՝ իր կանոնադրային գործառույթների իրականացման համար անհրաժեշտ պայմաններ ստեղծելու նպատակով:

4. Նախագծի մշակման գործընթացում ներգրավված ինստիտուտները և անձինք

Նախագիծը մշակել է Աշխատանքի և սոցիալական հարցերի նախարարությունը:

5. Իրավական ակտի կիրառման դեպքում ակնկալվող արդյունքը

[bookmark: _GoBack]Նախագիծն ընդունվելու դեպքում կհամալրվի ՄՍԾ կանոնադրային գործառույթների համար անհրաժեշտ ծառայողական ավտոմեքենաների պակասը, որով կստեղծվեն լրացուցիչ պայմաններ շահառուներին մատուցվող սոցիալական ծառայությունների որակի բարձրացման համար։

6. «Հայաստանի Հանրապետության կառավարության 2021 թվականի ապրիլի 29-ի N 692-Ա որոշման մեջ փոփոխություն կատարելու մասին» Կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա, իսկ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

